
内容概要

汪剑主编的《脉诀汇辨》为明末清初医家李延昱所撰。
全书共十卷。

汇辑先秦至清初以前各医学名家脉学之精华，并以李氏脉学心要加以辨正发扬而成。
内容包括脉论、二十八脉、运气、望诊、闻诊、问诊、医案、经络等。
全书规模宏富，又切于临床实用，洋洋十万余言，为一部集大成式的脉学奇书，在中医脉学史上有着
里程碑式的重要地位。
本次《脉诀汇辨校释》以清康熙五年丙午《脉诀汇辨》李氏刻本为底本，以清康熙六十一年壬寅刻本
为对校本，并参校历代中医经典、脉学名著，详加校勘、注释、按语阐析。
可供中医临床、中西医结合工作者及广大中医药爱好者阅读参考。

章节摘录

　　主病左寸滑者，心经痰热。
滑在左关，头目为患。
左尺得滑，茎痛尿赤。
右寸滑者，痰饮呕逆。
滑在右关，宿食不化。
右尺得滑，溺血经郁。
　　滑脉势不安定，鼓荡流利，似近于阳，故日阳中之阴。
不腐不化之物，象亦如之，故主痰液有物之类为多。
心主高拱，百邪莫犯，如使痰入包络，未免震邻。
东风生于春，病在肝，目者肝之窍，肝风内鼓则热生，邪害空窍。
肾气通于前阴，膀胱火迫，故茎痛尿赤。
肺有客邪，积为痰饮，则气不宣扬而成呕逆。
食滞于胃，脉必紧盛，滑则相近于紧，故脾胃见之，知其宿食。
右尺火部，滑为太过，血受火迫而随溺出。
经郁者，非停痰则气滞血壅相与为病耳。
　　兼脉浮滑风痰，沉滑痰食。
滑数痰火，滑短气塞。
滑而浮大，尿则阴痛。
滑而浮散，中风瘫缓。
滑而冲和，娠孕可决。
　　鼓动浮越，风之象也，故滑而浮者兼风。
沉下结滞，食之征也，故滑而沉者兼食。
热则生痰，故流利之间而至数加以急疾。
郁则气滞，故圆转之际还呈短缩。
浮大者膀胱火炽，尿乃作疼。
浮散者风淫气虚，行坐不遂。
滑伯仁日：“三部脉浮沉正等，无他病而不月者，为有妊也。
”故滑而冲和，此血来养胎之兆。
夫脉者，血之府也，血盛则脉滑，故妊孕宜之。
　　凡痰饮、呕逆、伤食等证，皆上、中二焦之病，以滑为水物兼有之象也。
设所吐之物非痰与食，是为呕逆，脉必见涩也。
溺血、经闭或主淋痢者，咸内有所蓄，血积类液，瘀凝类痰，须以意求耳。
　　⋯⋯

